
内容概要

　　《礼经释例》十三卷，为浚廷堪研究古代礼制之重要著作。
浚氏以为“《仪礼》节文威仪，委曲繁重”，故将《仪礼》拆散，重新比较、整理、贯通，分为通例
、饮食之例、宾客之例、射例、变例、祭礼之例、器服之例、杂例八类。

章节摘录

版权页：  又案，《有司彻》迎尸侑，“揖，乃让。
主人先升自阼阶，尸、侑升自西阶”，注：“没溜，相揖。
至阶，又让。
”此既祭傧尸之礼，与宾客略相同也。
又《曲礼》曰：“主人就东阶，客就西阶。
客若降等，则就主人之阶。
主人固辞，然后客复就 西阶。
主人与客让登，主人先登，客从之。
”盖古经师释礼之 辞，亦可与经相证也。
 凡升阶皆连步，唯公所辞则栗阶。
 廷堪案：《燕礼。
记》“凡公所辞，皆栗阶”，注：“栗，蹙也，谓越等急趋君命也。
”又云“凡栗阶，不过二等”，注：“其始升，犹聚足连步，越二等，左右足各一发而升堂。
”疏云：“凡堂及阶，尊者高而多，卑者庳而少。
案《礼器》云：‘天子之堂九尺，诸侯七尺，大夫五尺，士三尺。
，《士冠礼》：‘降三等，受爵升。
’郑注云：‘降三等，下至地。
’则士三等，以此推之，则一尺为一阶。
”“《今云凡栗阶不过二等，言凡，则天子九等已下，至士三等，皆有栗阶之法。
栗阶不过二等，据上等而言。
故郑云：‘其始升，犹聚足连步也。
，故《曲礼》云：‘涉级聚足，“涉”，本作“拾”，疏从注作“涉”。
连步以上。
’郑注云：‘涉等聚足，谓前蹑一等，后足从之并。
连步，谓足相随不相遇也。
，此即聚足也。
天子以下，皆留上等为栗阶，左右足各一发而升堂，其下无问多少，皆连步。
《杂记》云：‘主人之升降散等。
’郑注云：‘散等，栗阶。
’则栗阶亦名散等。
凡升阶之法有四等：连步，一也。
栗阶，二也。
历阶，三也。
历阶，谓从下至上皆越等，无连步，若《礼记·檀弓》云‘杜篑人寝，历阶而升’是也。
越阶，四也。
越阶，谓左右足越三等，若《公羊传》云‘趟盾避灵公，躇阶而走，是也。
”今考连步是升阶常法，犹之平敌相拜也；栗阶于君辞则然，犹之再拜稽首也。
见诸《礼经》，惟此二节。
平敌升阶，经不云连步者，犹之平敌相拜不云顿首也。
若疏所云历阶、越阶，皆礼经所无。
敖氏继公曰：“越等而上曰栗阶，下曰躇阶。
栗与历，声相近。
”窃谓：历阶当即是栗阶，疏不必强生分别。
若趟盾躇阶，疑非行礼常法，敖氏乃以下阶当之，似未可从。
盖《礼经》降阶，无君辞之事也。

又《杂记》：“祭，主人之升、降散等，执事者亦散等。
虽虞附亦然。
”郑注：“散等，栗阶。
”此言练祥及虞附之祭。
考《士虞礼》，升降本不散等，以有兄弟之戚，上文云“将祭而昆弟死”。
故郑云“略威仪”也。
以栗阶为略，与《燕礼》不同 。
 又案《曲礼》“连步以上”，郑注：“谓足相随不相遇也。
”孔氏《正义》云：“上，上堂也。
在级未在堂，后足不相遇，故云连步也。
”毛氏奇龄据之，遂分聚足、连步为二。
毛氏又 云，“躇阶，在急难奔逃者则行此法。
”夫逃难之时，何暇行 礼，此则袭《燕礼》疏而失之者。

编辑推荐

《清代经学著作丛刊:礼经释例》由北京大学出版社出版。

